
Дәуір көрігінде шыңдалған
         1 желтоқсан – Тұңғыш Президент күнінде «Қазақстан» концерт залында «Елбасы жолы» киноэпопеясының тұсаукесеріне қатыса алған адамдарға қызыға қарап жүрген едім. Олар фильмді алғаш көргендерін қуана айтып, лентаның шынайылығына, өмір суреттерін дәл бейнелегеніне нақты мысалдар келтіріп сөйлеген болатын. Енді, міне, кеше сол қуанышқа мен де бөлендім. Көптен күткен кинолента көңілімнен шықты.

Көрермендердің арасында бұл шығармаға күпті көңілмен қарағандар аз болмаған шығар. Елбасымыздың өмірін өзінің кітаптарынан, көптеген сұхбаттарынан, Президент туралы жазылған кітаптардан жақсы білеміз ғой. Сондағы деректер өнер тілімен қалай сөйлейді екен деп те ойланғанбыз. Өйткені, ғұмы​р​баян деректерінің бәрі бірдей шығар​ма арқауына айнала алмайды ғой. Осы тұрғыдан қарағанда, сценарий автор​лары Елбасы өмірінің драмаға, тар​тысқа толы тұстарын дәл таба біл​генін разылықпен айтқым келеді. Фильм​нің алғашқы кадрларынан бастап түйін​делер тұсына дейін көрермен назарын бір сәтке де босаңсытпай ұстай алға​ны сүйсінтеді. Мұның ең басты себе​бі, әрине, Елбасымыз Нұрсұлтан Назар​баевтың жас шағынан өмір көрі​гін​де құрыштай шыңдалып өскен өмір​баянының байлығы, мазмұндылығы. Фильм табысының негізгі сыры да осында.

